
სსიპ ივანე ჯავახიშვილის სახელობის თბილისის სახელმწიფო უნივერსიტეტის მედიისა და 

ტელეხელოვნების კოლეჯის პროფესიულ საგანმანათლებლო პროგრამებზე აპლიკანტთა 

შერჩევის წესი 

მუხლი 1. რეგულირების სფერო 

სსიპ ივანე ჯავახიშვილის სახელობის თბილისის სახელმწიფო უნივერსიტეტის მედიისა და 

ტელეხელოვნების კოლეჯის (შემდგომში-კოლეჯი) პროფესიულ საგანმანათლებლო 

პროგრამებზე აპლიკანტთა შერჩევის წესი ადგენს პროფესიულ საგანმანათლებლო 

პროგრამაზე (შემდგომში - პროგრამა)  პირთა შერჩევის პროცედურას. 

მუხლი 2 . საკონკურსო კომისია და კონკურსის პროცედურები 

1.შერჩევის ჩატარების მიზნით კოლეჯის დირექტორის ინდივიდუალური ადმინისტრაციულ 

- სამართლებრივი აქტით იქმნება საკონკურსო კომისია, რომელიც უფლებამოსილია 

წარმართოს პროფესიულ სტუდენტთა შერჩევის პროცესი და შეაფასოს აპლიკანტები. 

2.საკონკურსო კომისია შედგება არანაკლებ სამი წევრისგან, რომლის  შემადგენლობაში 

შედიან: კომისიის თავმჯდომარე, კომისიის მდივანი და წევრ(ებ)ი. აუცილებელია კომისიაში 

შედიოდეს დამსაქმებელი/პარტნიორი ორგანიზაციის წარმომადგენელი. 

3.კომისიის წევრი ვალდებულია ინტერესთა კონფლიქტის შემთხვევაში გააკეთოს განცხადება 

თვითაცილების შესახებ. 

4.აპლიკანტის შეფასება ხდება კომისიის წევრთა მიერ კომპეტენციის ფარგლებში 

დელეგირებული კრიტერიუმების შესაბამისად; 

5.საკონკურსო კომისიის მიერ ხდება შედეგების დათვლა და თითოეული პროგრამისთვის იმ 

აპლიკანტთა გამოვლენა მისაღები კვოტის შესაბამისად, რომლებმაც გადალახეს მინიმალური 

კომპეტენციის ზღვარი რეიტინგული სიით უმაღლესიდან უმდაბლესისკენ. 

6.კონკურსის შედეგები აისახება შესაბამისი კომისიის  სხდომის ოქმში. ოქმს ხელს აწერს 

კომისიის თავჯდომარე და მდივანი. 

7.კოლეჯის დირექტორი ინდივიდუალური ადმინისტრაციულ-სამართლებრივი აქტით 

ამტკიცებს შეფასების თარიღებს. 

8. შეფასების თარიღები შეფასებამდე 2 სამუშაო დღით ადრე გამოქვეყნდება კოლეჯის ვებ-

გვერდზე და აისახება განათლების მართვის საინფორმაციო სისტემაში. 

9. შეფასების შედეგი გამოქვეყნდება კოლეჯის ვებ-გვერდზე კონკურსის დასრულებიდან 2 

სამუშაო დღის ვადაში. 

მუხლი 3. აპელაცია 

1. სააპელაციო კომისია უზრუნველყოფს აპლიკანტების შერჩევის პროცესში დადგენილი 

წესის დარღვევის ფაქტის თაობაზე აპლიკანტის სააპელაციო განაცხად(ებ)ის განხილვას.  



2. აპლიკანტს უფლება აქვს წერილობითი განცხადებით სარეგისტრაციო სისტემაში 

გაასაჩივროს შედეგები აპლიკანტის გვერდზე შედეგების ასახვიდან არაუმეტეს ერთი 

სამუშაო დღის ვადაში. 

3. საჩივრის განხილვის მიზნით დირექტორის ინდივიდუალური ადმინისტრაციულ- 

სამართლებრივი აქტით იმავე ან მომდევნო სამუშაო დღეს იქმნება სააპელაციო კომისია.  

სააპელაციო კომისია შედგება არანაკლებ სამი წევრისგან, რომლის  შემადგენლობაში შედიან: 

კომისიის თავმჯდომარე, კომისიის მდივანი და წევრ(ებ)ი. აუცილებელია კომისიაში 

შედიოდეს დამსაქმებელი/პარტნიორი ორგანიზაციის წარმომადგენელიც. 

4. სააპელაციო კომისია კომპლექტდება იმ პირებისგან, რომლებიც არ მონაწილეობდნენ 

შერჩევის პროცესში.  

5. სააპელაციო კომისია ვალდებულია 1 სამუშაო დღის ვადაში განიხილოს საჩივარი და  

მიღებული დასაბუთებული გადაწყვეტილების თაობაზე აცნობოს საჩივრის ავტორს. 

6. სააპელაციო კომისია განიხილავს აპლიკანტის საჩივარს, ეცნობა საკონკურსო კომისიის 

მუშაობის ამსახველ ოქმს და იღებს გადაწყვეტილებას შეფასების კომისიის მიერ დაწერილი 

ქულის ძალაში დატოვების ან შეცვლის შესახებ. საკითხის მოკვლევისას შესაძლებელია 

განხორციელდეს აპლიკანტთან  და კომისიის წევრებთან გასაუბრება. 

7. სააპელაციო კომისია იღებს  ერთ-ერთ შემდეგ გადაწყვეტილებას: 

ა) შეფასების კომისიის მიერ დაწერილი ქულის ძალაში დატოვების შესახებ; 

ბ) შეფასების კომისიის მიერ დაწერილი ქულის შეცვლის შესახებ; 

8. სააპელაციო კომისიის მიერ მიღებული გადაწყვეტილება ერთი სამუშაო დღის ვადაში 

ეცნობება აპლიკანტს ელექტრონული ფოსტის საშუალებით. 

9. სააპელაციო კომისის მიერ მიღებული გადაწყვეტილება - აპლიკანტის შეფასების 

საბოლოო ქულა ეცნობება სსიპ-განათლების მართვის საინფორმაციო სისტემას. 

10. სააპელაციო კომისიის მუშაობის შედეგი აისახება ოქმში. ოქმს ხელს აწერს კომისიის 

თავჯდომარე და მდივანი. 

11. კომისიის მიერ მიღებული გადაწყვეტილება საბოლოოა და გასაჩივრებას არ 

ექვემდებარება. 

მუხლი 4. კონკურსის ტიპები მიმართულებების/პროგრამების მიხედვით: 

 

1. სწავლის უფლების მოსაპოვებლად აპლიკანტთა შეფასება ხორციელდება სსიპ - შეფასებისა 

და გამოცდების ეროვნული ცენტრის მიერ ორგანიზებული ტესტირების და კოლეჯის მიერ 

ორგანიზებული საკონკურსო შერჩევის საფუძველზე. თითოეული შეფასების შედეგების 

ხვედრითი წილი საბოლოო შედეგის გაანგარიშებისას არის 50%. 

2. პროფესიულ საგანმანათლებლო პროგრამებზე  ხელოვნების მიმართულებით:  

„ტელერეჟისურა“, „ვიდეომონტაჟი“, „ვიდეო- საოპერატორო ხელოვნება“, „სატელევიზიო 

კომპიუტერული გრაფიკა“ და ,,ფოტოგრაფია’’ - შემოქმედებითი ტურის მაქსიმალური ქულაა 

38.  

აღნიშნული პროგრამების აპლიკანტებისთვის შემოქმედებითი ტურის მოიცავს შემდეგ 

კომპონენტებს: 

ა) სურათის შესაქმნელად გამოყენებული სახვითი ხელოვნების საშუალებების და ხერხების 

იდენტიფიცირება - დავალების მაქსიმალური ქულა - 5; 



ა.ა სწორად ამოიცნობს შუქს- 1 ქულა 

ა.ბ ვერ ამოიცნობს შუქს - 0 ქულა 

ა.გ სწორად ამოიცნობს ნახევარტონს - 1 ქულა 

ა.დ ვერ ამოიცნობს ნახევარტონს - 0 ქულა 

ა.ე სწორად ამოიცნობს რეფლექსს - 1 ქულა 

ა.ვ  ვერ ამოიცნობს რეფლექსს - 0 ქულა 

ა.ზ  სწორად ამოიცნობს დაცემულ ჩრდილს - 1 ქულა 

ა.თ ვერ ამოიცნობს დაცემულ ჩრდილს - 0 ქულა 

ა.ი სწორად ამოიცნობს საკუთარ ჩრდილს - 1 ქულა 

ა.კ ვერ ამოიცნობს საკუთარ ჩრდილს - 0 ქულა 

ბ) ღია ტიპის კითხვები აპლიკანტის მოტივაციის განსაზღვრისთვის მოიცავს 6 კითხვას. 

თითოეული კითხვა  ფასდება მაქსიმუმ 2 ქულით (ჯამში დავალება ფასდება მაქსიმუმ 12 

ქულით) შემდეგი კრიტერიუმების გათვალისწინებით: 

2 ქულა - კითხვაზე აქვს ამომწურავი პასუხი; 

1 ქულა - კითხვაზე აქვს არასრული, ზოგადი პასუხი; 

0 ქულა - კითხვაზე პასუხი არ აქვს. 

გ) ტესტი, რომელიც მოიცავს დახურული ტიპის 21 კითხვას ფასდება 21 ქულით,  თითოეული 

სწორი პასუხი - 1 ქულა, არასწორი პასუხი - 0 ქულა. 

3. ,,ფოტოგრაფიის’’ პროფესიულ პროგრამაზე სწავლის უფლების მოსაპოვებლად შერჩევა 

ხორციელდება ორ ეტაპად: საბაზო ზოგადი უნარების ტესტის და შემოქმედებითი ტურის 

საფუძველზე. საბაზო ზოგადი უნარების ტესტის შედგენას უზრუნველყოფს სსიპ - შეფასებისა 

და გამოცდების ეროვნული ცენტრი. შეფასება ტარდება სპეციალური კომპიუტერული 

პროგრამის გამოყენებით. 

4. ჟურნალისტიკის მიმართულების პროფესიულ პროგრამაზე- ,,რეპორტიორი’’ საკონკურსო 

შერჩევა ჩატარდება წერილობითი ფორმით.  

აპლიკანტები წერენ სამოტივაციო წერილს, რომლის მოცულობა არ უნდა აღემატებოდეს 1 

გვერდს (A4). სამოტივაციო წერილი ფასდება მაქსიმუმ 18 ქულით. 

სამოტივაციო წერილი შეფასდება შემდეგი კრიტერიუმებით: 

 



კრიტერიუმი კარგი საშუალო დაბალი  

არ ჩანს 

მოტივაცია/არ არის 

წარმოდგენილი  

ინფორმაცია და 

არგუმენტები 

აპლიკანტი სწორად აღწერს 

პროფესიის დანიშნულებას და 

საზოგადოებრივ მნიშვნელობას 

3 2 1 0 

აპლიკანტი ნათლად აყალიბებს 

პროფესიის შესწავლის 

მოტივაციას 

3 2 1 0 

აპლიკანტს გაცნობიერებული აქვს 

პროფესიის გამოყენების 

შესაძლებლობები 

3 2 1 0 

აპლიკანტი ნათლად აყალიბებს 

საკუთარ მოლოდინს სასწავლო 

პროგრამის მიზნების და 

მოთხოვნების გათვალისწინებით 

3 2 1 0 

აპლიკანტის სამოტივაციო 

წერილის სტრუქტურა 

თანმიმდევრული და ლოგიკურია 

3 2 1 0 

აპლიკანტის სამოტივაციო 

წერილი შესრულებულია 

გრამატიკული ენისა და სტილის 

ნორმების დაცვით   

3 2 1 0 

 

5. ჟურნალისტიკის მიმართულების პროფესიულ პროგრამაზე- ,,ტელე-რადიო წამყვანი’’  

საკონკურსო შერჩევა მოიცავს ორ დავალებას: 

ა) აპლიკანტები წერენ სამოტივაციო წერილს, რომლის მოცულობა არ უნდა აღემატებოდეს 1 

გვერდს (A4). სამოტივაციო წერილი ფასდება მაქსიმუმ 18 ქულით. 

ბ) საინფორმაციო ტექსტის  კითხვას მეტყველების ხარისხის შესამოწმებლად. საინფორმაციო 

ტექსტის კითხვა ფასდება მაქსიმუმ 6 ქულით.  

სამოტივაციო წერილი და ტექსტის კითხვა შეფასდება შემდეგი კრიტერიუმებით: 

 

 

 

 



სამოტივაციო წერილი 

კრიტერიუმი კარგი საშუალო დაბალი  

არ ჩანს 

მოტივაცია/არ არის 

წარმოდგენილი  

ინფორმაცია და 

არგუმენტები 

  

აპლიკანტი სწორად აღწერს 

პროფესიის დანიშნულებას და 

საზოგადოებრივ მნიშვნელობას 

3 2 1 0 

აპლიკანტი ნათლად აყალიბებს 

პროფესიის შესწავლის 

მოტივაციას 

3 2 1 0 

აპლიკანტს გაცნობიერებული აქვს 

პროფესიის გამოყენების 

შესაძლებლობები 

3 2 1 0 

აპლიკანტი ნათლად აყალიბებს 

საკუთარ მოლოდინს სასწავლო 

პროგრამის მიზნების და 

მოთხოვნების გათვალისწინებით 

3 2 1 0 

აპლიკანტის სამოტივაციო 

წერილის სტრუქტურა 

თანმიმდევრული და ლოგიკურია 

3 2 1 0 

აპლიკანტის სამოტივაციო 

წერილი შესრულებულია 

გრამატიკული ენისა და სტილის 

ნორმების დაცვით   

3 2 1 0 

საინფორმაციო ტექსტის კითხვა  

კრიტერიუმი კარგი საშუალო დაბალი  
არ/ვერ პასუხობს 

დავალებას 

კითხვის პროცესში აპლიკანტი 

ავლენს აზრის გადმოცემის უნარს; 

3 2 1 0 

კითხვის პროცესში აპლიკანტი  

სწორად და მკაფიოდ წარმოთქვამს 

ბგერებს; 

3 2 1 0 

 

 



 

6. მინიმალური ზღვარი შემოქმედებითი ტურისთვის პროგრამების მიხედვით განისაზღვრება 

შემდეგნაირად: 

• „ტელერეჟისურა“, „ვიდეომონტაჟი“, „ვიდეო- საოპერატორო ხელოვნება“, 

„სატელევიზიო კომპიუტერული გრაფიკა“ და ,,ფოტოგრაფია’’ – 12 ქულა; 

• ,,რეპორტიორი’’ – 6 ქულა; 

• ,,ტელე-რადიო წამყვანი’’- 7 ქულა. 

მუხლი 5. სპეციალური საგანმანათლებლო საჭიროების მქონე აპლიკანტთა ჩარიცხვა 

 

1. სპეციალური საგანმანათლებლო საჭიროების მქონე აპლიკანტთა ჩარიცხვა პროფესიულ 

საგანმანათლებლო პროგრამაზე მოიცავს შემდეგ ეტაპებს: 

ა) რეგისტრაცია; 

ბ) მულტიდისციპლინური გუნდის მიერ სპეციალური საგანმანათლებლო საჭიროების მქონე 

აპლიკანტის ფუნქციური და აკადემიური უნარების შეფასება; 

გ) აპლიკანტის მიერ პროფესიის პრაქტიკული მოსინჯვა; 

დ) დაწესებულებაში ჩარიცხვა. 

2. პრაქტიკული მოსინჯვა გულისხმობს პირის მიერ პროგრამისთვის ყველაზე 

დამახასიათებელი აქტივობის/აქტივობების პრაქტიკულ შესრულებას მის ინდივიდუალურ 

საჭიროებებსა და შესაძლებლობებზე მორგებულ პირობებში, რომელსაც თან ახლავს 

რეფლექსიის პროცესი და რომელიც ემსახურება აპლიკანტის მიერ საკუთარ 

შესაძლებლობებსა და პროფესიულ ინტერესებში უკეთ გარკვევას, ისევე, როგორც პრაქტიკულ 

მოსინჯვაზე დამკვირვებლების მიერ კონკრეტულ პროფესიასთან/პროგრამასთან 

მიმართებით პირის ძლიერი და სუსტი მხარეების განსაზღვრას. 

3. პროფესიული მოსინჯვის მიზნით იქნმება კომისია, რომლის შემადგენლობაშიც შედის 

არანაკლებ 3 წევრი, კომისიის თავმჯდომარე, კომისიის მდივანი და წევრ(ებ)ი. აუცილებელია 

კომისიაში შედიოდეს კოლეჯის ადმინისტრაციის წარმომადგენელი, ინკლუზიური 

პროფესიული  განათლების  სპეციალისტი და შესაბამისი პროგრამის პროფესიული 

მასწავლებელი; ასევე, საჭიროების შემთხვევაში, კომისიის შემადგენლობაში შეიძლება 

შედიოდეს ჟესტური ენის თარჯიმანი, პროფესიული უნარების სააგენტოს სსსმ და შშმ პირთა 

მხარდაჭერის გუნდის კონსულტანტი. პროფესიის პრაქტიკული მოსინჯვის ამსახველ ოქმს 

ხელს აწერს კომისიის თავმჯდომარე და მდივანი. 

პრაქტიკული მოსინჯვის პროცესისთვის საჭირო ფორმები წარმოდგენილია (დანართი) სახით. 

4. თუ პროგრამაზე დარეგისტრირებული აპლიკანტების რაოდენობა აღემატება 

პროგრამისთვის სპეციალური საგანმანათლებლო საჭიროების მქონე აპლიკანტებისთვის 

გათვალისწინებულ ადგილების რაოდენობას, ჩარიცხვის დროს უპირატესობა მიენიჭება 

სპეციალური საგანმანათლებლო საჭიროების მქონე იმ აპლიკანტებს, რომლებიც პირველად 

მოიპოვებენ პროფესიული სტუდენტის სტატუსს. 

5. მეხუთე მუხლის მე-4 პუნქტით განსაზღვრული კრიტერიუმით ფილტრაციის შემთხვევაში 

თუ კონკურსში მონაწილე სსსმ აპლიკანტთა რაოდენობა აღემატება სსსმ პირებისთვის 

გამოცხადებული ადგილების რაოდენობას, უპირატესობა მიენიჭება დროის მიხედვით 

(თარიღი, საათი, წუთი, წამი) ადრე დარეგისტრირებულ აპლიკანტებს.   



6. მეხუთე მუხლის მე-5 პუნქტით განსაზღვრული კრიტერიუმით ფილტრაციის შემთხვევაში 

თუ კონკურსში მონაწილე სსსმ აპლიკანტთა რაოდენობა აღემატება სსსმ პირებისთვის 

გამოცხადებული ადგილების რაოდენობას, უპირატესობა მიენიჭება ასაკით უმცროს 

აპლიკანტებს.    

7. მეხუთე მუხლის მე-6 პუნქტით განსაზღვრული კრიტერიუმით ფილტრაციის შემთხვევაში 

თუ კონკურსში მონაწილე სსსმ აპლიკანტთა რაოდენობა აღემატება სსსმ პირებისთვის 

გამოცხადებული ადგილების რაოდენობას, უპირატესობა მიენიჭება იმ აპლიკანტებს, 

რომლებიც არიან მრავალშვილიანი ოჯახიდან. 

 

 

 

 

 

 

 

 

 


